REPUBLIKA E SHQIPERISE

KUVENDI

LIGJ
Nr. 48/2018
PER DISA SHTESA DHE NDRYSHIME NE LIGJIN NR. 69/2012, “PER SISTEMIN
ARSIMOR PARAUNIVERSITAR NE REPUBLIKEN E SHQIPERISE”,
TE NDRYSHUAR

Né mbéshtetje té neneve 78 dhe 83, pika 1, té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE
VENDOSI:

Né ligjin nr. 69/2012, “Pér sistemin arsimor parauniversitar né Republikén e Shqipérisé”,
té ndryshuar, béhen shtesat dhe ndryshimet e méposhtme:

Neni 1

Né nenin 2, pas pikés 23 shtohen pikat 24 e 25 me kété pérmbajtje:

“24. “Certifikimi i drejtuesve té institucioneve arsimore parauniversitare” éshté procesi i
pajisjes sé tyre me certifikaté pér drejtimin dhe administrimin e institucionit arsimor
parauniversitar, pas trajnimit té kryer né institucionin pérkatés, té ngarkuar pér kété géllim.

25. “Portali “Mésues pér Shqipériné”” éshté platformé on-line, ku kandidatét pér mésues
né sistemin e arsimit parauniversitar regjistronen pér té marré pjesé né konkurrim pér njé
pozicion té liré pune. Kjo platformé realizon renditjen e kandidatéve, bén shpalljen e vendeve
té lira dhe procesin e pranimit té kandidatéve pér mésues né pozicionin e liré té punés né
institucionet e arsimit parauniversitar.”.

Neni 2
Neni 25 ndryshohet si mé poshté:
“Neni 25

Funksionet kryesore té ministrisé dhe institucioneve té saj té varésisé



1. Funksionet kryesore té ministrisé jané:

a) zhvillimi i sistemit arsimor parauniversitar, népérmjet hartimit té€ politikave,
programeve dhe projekteve té zhvillimit;

b) hartimi, zbatimi dhe vlerésimi i ndikimit té kuadrit rregullator té sistemit arsimor
parauniversitar;

c) bashképunimi i ndérsjellé me institucionet, népérmjet marréveshjeve dhe kontratave;

¢) pércaktimi i standardeve pér politikat licencuese dhe kontrolluese té arsimit;

d) financimi i sistemit arsimor parauniversitar, duke hartuar e zbatuar politikat e
financimit, duke pércaktuar prioritete dhe kérkuar burime e forma té ndryshme financimi, gé
do té bénin té mundur realizimin e zhvillimit té arsimit, né pérputhje me rregullat e
pércaktuara.

2. Funksionet kryesore té institucioneve té varésisé jané:

a) sigurimi i zbatimit té politikave dhe programeve té hartuara nga ministria né arsimin
parauniversitar;

b) sigurimi dhe mbikéqyrja e cilésisé sé sistemit té arsimit parauniversitar;

c) menaxhimi i projekteve dhe Ilévrimi i produkteve e shérbimeve né arsimin
parauniversitar.

3. Institucionet e varésisé té ministrisé pérgjegjése pér arsimin, té cilat do té kryejné
funksionet e pércaktuara né pikén 2, té kétij neni, krijohen me vendim té Késhillit té
Ministrave, né bazé té Kkétij ligji dhe legjislacionit né fugi né fushén e organizimit e té
funksionimit té institucioneve té administratés shtetérore.”.

Neni 3

Neni 27 shfugizohet.

Neni 4

Pas nenit 27 shtohet neni 27/1 me kété pérmbajtje:

“Neni 27/1
Shkolla e Drejtoréve

1. “Shkolla e Drejtoréve” éshté person juridik, gé ka pér géllim zhvillimin profesional té
drejtuesve dhe kandidatit pér drejtues té institucionit arsimor parauniversitar, publik ose
privat, administrimin e procesit té trajnimit té detyrueshém pérgatitor pér pajisjen me
certifikaté pér drejtimin e institucioneve arsimore parauniversitare dhe té trajnimit té
vazhdueshém té drejtuesve. Shkolla e Drejtoréve gézon pavarési drejtuese, administrative,
financiare dhe teknike.

2. Organizimi dhe funksionimi i Shkollés sé Drejtoréve, si dhe ményra e trajnimit dhe
certifikimit té drejtuesve té institucioneve arsimore parauniversitare pércaktohen me vendim
té Késhillit t¢ Ministrave, me propozimin e ministrit pérgjegjés pér arsimin.”.

Neni 5

Né nenin 28, pika 4, pas shkronjés “¢” shtohet shkronja “d” me kété pérmbajtje:
“d) nxénésit me aftési té kufizuara.”.

Neni 6



Né nenin 29, pika 4 ndryshohet si mé poshté:

“4. Késhilli Kombétar i Arsimit Parauniversitar kryesohet nga ministri dhe pérbéhet nga
gjashtémbédhjeté anétaré, me kété pérbérje:

a) pérfagésuesi i ministrisé pérgjegjése pér financat;

b) pérfagésuesi i ministrisé pérgjegjése pér rendin dhe siguriné publike;

c) pérfagésuesi i ministrisé pérgjegjése pér céshtjet e mbrojtjes sociale;

¢) pérfagésuesi i ministrisé pérgjegjése pér diasporén;

d) pérfagésuesi i shogatés sé bashkive me numrin mé té madh té bashkive;

dh) dy pérfagésues nga partnerét socialé;

e) pérfagésuesi i Késhillit Kombétar té Prindérve;

€) gjashté personalitete té njohura pér kontribute né fushén e arsimit e té shkencés dhe né
jetén publike;

f) njé pérfagésues nga shogéria civile;

g) njé pérfagésues nga institucionet e arsimit té larté.

Pérfagésuesit né Késhillin Kombétar té Arsimit Parauniversitar, sipas shkronjave “&”, “f”
dhe “g”, té kétij neni, zgjidhen me konkurrim publik.”.

Neni 7
Pas nenit 29 shtohet neni 29/1 me kété pérmbajtje:
“Neni 29/1
Késhilli Kombétar i Prindérve

1. Késhilli Kombétar i Prindérve éshté organ késhillimor dhe i pavarur, i cili pérfagéson
interesat e prindérve né nivel kombétar.

2. Késhilli Kombétar i Prindérve pérbéhet nga pérfagésues té késhillave rajonale té
prindérve. Organizimi dhe funksionimi i Késhillit Kombétar t€ Prindérve pércaktohet me
udhézim té ministrit pérgjegjés pér arsimin.”.

Neni 8
Neni 30 shfugizohet.
Neni 9

Né nenin 38, pika 3 ndryshohet si mé poshté:

“3. Ministria dhe ministria pérgjegjése pér financat miratojné hapjen dhe mbylljen e
llogarisé buxhetore apo llogarive né bankat e nivelit té dyté té njé institucioni arsimor publik.
Institucionet arsimore publike, té miratuara, mbajné llogari buxhetore né degén e thesarit té
institucionit arsimor vendor pérgjegjés pér arsimin parauniversitar apo llogari né bankat e
nivelit té& dyté, pér té ardhurat e krijuara nga veté institucioni arsimor publik. Rregullat e
administrimit financiar, pér llogarité buxhetore apo llogarité né bankat e nivelit té dyté,
pércaktohen me udhézim té pérbashkét té ministrit pérgjegjés pér arsimin dhe ministrit
pérgjegjés pér financat.”.

Neni 10



Né nenin 42, pikat 3 dhe 7 ndryshohen si mé poshté:

“3. Pezullimi dhe revokimi i licencave té institucioneve arsimore private, gé pérmenden
né pikén 2, té kétij neni, kryhen nga institucioni pérgjegjés pér licencimin, me vendim té
ministrit. Né rast se institucioni arsimor privat ndérpret veprimtariné me iniciativén e vet,
atéheré paraget kérkesé né institucionin pérgjegjés pér licencimin pér revokimin vullnetar té
licencés.

7. Institucioni arsimor privat e ndérpret veprimtariné me iniciativén e vet vetém né fund té
vitit shkollor. Né rast se konstatohen shkelje té kritereve té licencimit, té pércaktuara né kété
ligj, ministria revokon licencén e institucionit arsimor privat né ¢do kohé dhe publikon
vendimin pér revokimin e licencés né Regjistrin Kombétar té Licencave, Autorizimeve dhe
Lejeve.”.

Neni 11

Né nenin 48, pikat 2 dhe 4 ndryshohen si mé poshté:

“2. Nxeénésit e klasave té para, té dyta e té treta vlerésohen me fjalé dhe shprehje.
Nxénésit e klasave té tjera vlerésohen me nota, numra té ploté nga katér deri né dhjeté, ku
nota mé e ulét kaluese éshté nota pesé, dhe vlerésimi pérfundimtar shogérohet me pérshkrim.

4. Llojet e vlerésimit, rregullat e kalimit ose té pérséritjes sé klasés, té njehsimit té notés
vjetore léndore dhe té notés mesatare té nxénésit, pér njé vit shkollor, pércaktohen me
udhézim té ministrit.”.

Neni 12

Né nenin 49 béhen kéto ndryshime:

1. Pika 1 ndryshohet si mé poshté:

“1. Vlerésimi i jashtém i nxénésve realizohet népérmjet vlerésimit té arritjeve té nxénésve
né arsimin fillor, provimeve kombétare té arsimit bazé dhe provimeve té maturés shtetérore.
Formé tjetér e vlerésimit té jashtém éshté ajo me njé numér té caktuar nxénésish.”.

2. Pas pikeés 4 shtohet pika 5 me kété pérmbajtje:

“5. Ministria pérgjegjése pér arsimin Krijon regjistrin shtetéror té mésuesve té gjuhés
shqipe e té kulturés shqgiptare né diasporé si dhe pajis me certifikaté nxénésit pas pérfundimit
té programit té mésimit té gjuhés shqipe e té kulturés shqgiptare né diasporé. Kriteret pér
krijimin e regjistrit shtetéror dhe dhénien e certifikatés miratohen nga Késhilli i Ministrave,
me propozimin e ministrit pérgjegjés pér arsimin.”.

Neni 13

Né nenin 50, pika 3 ndryshohet si mé poshté:
“3. Organizimi e zhvillimi i vlerésimit té arritjeve t€é nxénésve né arsimin fillor dhe i
provimeve kombétare té arsimit bazé rregullohen me udhézim té ministrit.”.

Neni 14

Né nenin 55, pika 2 ndryshohet si mé poshté:

“2. Kandidati pér drejtor dhe néndrejtor i institucionit arsimor duhet té keté, té paktén,
kategoriné “Mésues i kualifikuar” dhe té jeté i pajisur me certifikatén e drejtuesit té
institucionit arsimor parauniversitar. Certifikimi i kandidatit pér drejtor dhe néndrejtor i
institucionit arsimor kryhet pas zhvillimit té trajnimit té detyrueshém pérgatitor né Shkollén e



Drejtoréve, pér drejtimin e institucionit arsimor. Drejtuesi i institucionit arsimor nuk mund té
jeté anétar i forumeve drejtuese té partive politike.”.

Neni 15
Pas nenit 55 shtohet neni 55/1 me kété pérmbajtje:
“Neni 55/1
Emérimi dhe shkarkimi i drejtorit té institucionit arsimor parashkollor

1. Drejtori i institucionit arsimor parashkollor emérohet nga Kkryetari i njésisé sé
vetégeverisjes vendore pérkatése, pas propozimit té dy kandidatéve qé vlerésohen me
konkurrim té hapur nga komisioni i vlerésimit. Komisioni i vlerésimit pérbéhet nga njé
pérfagésues i njésisé sé vetéqeverisjes vendore, kryetari i bordit té institucionit, kryetari i
késhillit té prindérve té institucionit, njé pérfagésues nga njésia arsimore vendore dhe njé
mésues i zgjedhur nga késhilli i mésuesve.

2. Kandidati pér drejtor té institucionit arsimor parashkollor duhet té keté, té paktén, pesé
vjet pérvojé pune si mésues, té jeté trajnuar e pajisur me certifikatén e drejtuesit té
institucionit arsimor parauniversitar dhe té mos béjé pjesé, pas emérimit, né forumet drejtuese
té partive politike.

3. Kryetari i njésisé sé vetégeverisjes vendore shkarkon drejtorin e institucionit arsimor
parashkollor publik pér shkelje té dispozitave té kétij ligji dhe akteve nénligjore té tij, si dhe
pér shkelje té etikés e té sjelljes né institucion.

4. Emérimi dhe/ose shkarkimi i drejtorit té institucionit arsimor parashkollor, privat
kryhet sipas procedurave té pércaktuara nga veté institucioni né rregulloren e tij. Kriteret e
kualifikimit, té pércaktuara pér drejtorin e institucionit arsimor parashkollor, publik, jané té
njéjta edhe pér drejtorin e institucionit arsimor parashkollor, privat.”.

Neni 16
Neni 57 ndryshohet si mé poshté:
“Neni 57
Profesioni i mésuesit

1. Mésuesi pér arsimin parashkollor duhet té keté fituar diplomén e ciklit té paré
“Bachelor”, gé formon mésues té arsimit parashkollor.

2. Mésuesi pér arsimin fillor duhet té keté fituar diplomén e ciklit té paré “Bachelor” dhe
diplomé té ciklit t¢ dyté “Master Profesional”, gé formon mésues té arsimit fillor, ose
diplomé pér arsimin fillor té ish-instituteve té larta pedagogjike.

3. Mésuesi pér arsimin e mesém té ulét dhe pér arsimin e mesém té larté duhet té keté
fituar diplomén e ciklit té paré “Bachelor” né fushén/lIéndét e arsimit té mesém té ulét dhe té
arsimit té mesém té larté dhe diplomén e ciklit té dyté “Master” me 120 ECTS né fushén e
mésuesisé, gé lidhet me programin e studimit té ciklit té paré.

4. Profesioni i mésuesit mund té ushtrohet edhe nga individé gé zotérojné diplomé
universitare té ciklit té paré dhe té dyté ose diplomé universitare té integruar, té ngjashme ose



té pérafért me fushén/léndét e mésimdhénies né arsimin parauniversitar, dhe njohuri té
certifikuara né formimin psiko-pedagogjik nga institucione té arsimit té larté gé ofrojné
programe té studimeve té formimit té vazhduar.

Diplomat e njévlershme, diplomat e ngjashme ose té péraférta me diplomat e
sipérpérmendura té kétij neni né fushat/Iéndét e mésimdhénies né arsimin parauniversitar dhe
kriteret pér hapjen e programeve té studimeve té formimit té vazhduar né fushén psiko-
pedagogjike pércaktohen me udhézim té ministrit.

5. Mésuesi i arsimit fillor, i arsimit t& mesém té ulét dhe i arsimit t&é mesém té larté,
mésuesi i shkollave té arsimit té orientuar, mésuesi i kulturés sé pérgjithshme né shkollat
profesionale, mésuesi gé punon me nxénésit me aftési té kufizuara dhe mésuesi me diplomé
té ngjashme ose té pérafért me diplomat né fushat/léndét e mésimdhénies né arsimin
parauniversitar ushtron profesionin pasi:

a) té keté kryer me sukses praktikén profesionale;

b) té keté kaluar me sukses provimin e shtetit né fushén e formimit té tij, si¢c parashikohet
né ligjin nr. 10 171, daté 22.10.2009, “Pér profesionet e rregulluara né Republikén e
Shqipérisé”, té ndryshuar, dhe né aktet nénligjore té nxjerra né zbatim té tij.”.

Neni 17

Né nenin 60, pika 1 ndryshohet si mé poshté:

“1. Né& institucionin arsimor publik, pérfshiré dhe até parashkollor, pranimi dhe emérimi i
mésuesit né njé vend té liré pune mbéshtetet né parimin e merités dhe té drejtén pér zgjedhjen
e institucionit arsimor. Emérimi i mésuesit béhet nga drejtori i institucionit arsimor, sipas
renditjes né portalin “Mésues pér Shqipériné”. Procedurat e pranimit e té emérimit té
mésuesit né njé vend té liré pune, si dhe administrimi i portalit “Mésues pér Shqipéring”
pércaktohen me udhézim té ministrit.”.

Neni 18

Né nenin 63 béhen kéto ndryshime:

1. Né pikén 1, fjalét “integrim té ploté” zévendésohen me fjalén “gjithépérfshirje”.

2. Né pikén 2, fjalét “institucionet arsimore té specializuara” zévendésohen me fjalét
“institucionet e arsimit special”.

3. Pika 3 ndryshohet si mé poshté:

“3. Nxénésve me aftési té kufizuara né dégjim, shikim dhe komunikim u garantohet e
drejta e edukimit né gjuhén e shenjave, e drejta e pérdorimit té shkrimit Brail, si dhe e
mjeteve didaktike né formé elektronike, té specializuara né funksion té edukimit té tyre.”.

Neni 19
Né nenin 70, pika 6 shfugizohet.
Neni 20
Né nenin 72, pas pikés 5 shtohet pika 6 me kété pérmbajtje:
“6. Personelit mésimdhénés, qé ka pérfunduar studimet universitare né ish-institutet e

larta pedagogjike, diploma e pérfituar i njihet si arsim i larté, teté semestra, pér efekt page.”.

Neni 21



Kudo né ligj, emértimi “njési té geverisjes vendore” zévendésohet me emértimin “njési té
vetégeverisjes vendore”; emértimi “Qendra Kombétare e Licencimit” zévendésohet me
emértimin “institucioni pérkatés i licencimit”; emértimi “Agjencia Kombétare e Provimeve”
zévendésohet me emértimin “institucioni pérgjegjés pér shérbimet arsimore”; emértimi
“Inspektorati Shtetéror i Arsimit” zévendésohet me emértimin “institucioni pérgjegjés pér
sigurimin e cilésisé né arsimin parauniversitar” dhe emértimi “njésité arsimore vendore”
zévendésohet me emértimin “institucioni arsimor vendor, pérgjegjés pér arsimin
parauniversitar”.

Neni 22
Dispozita kalimtare

1. Kriteri i trajnimit dhe pajisjes me certifikatén e drejtuesit té institucionit arsimor
parauniversitar, sipas nenit 14, té kétij ligji, hyn né fugi 2 vjet nga hyrja né fuqi e kétij ligji.

2. Kriteri i trajnimit dhe pajisjes me certifikatén e drejtuesit té institucionit arsimor
parashkollor, sipas nenit 15, té kétij ligji, hyn né fuqi 4 vjet nga hyrja né fuqi e kétij ligji.

3. Drejtorét dhe zévendésdrejtorét e institucioneve arsimore parauniversitare, gé jané né
detyré né datén e hyrjes né fuqi té kétij ligji, vazhdojné té kryejné funksionin e tyre. Kriteret
dhe procedurat pér kualifikimin, trajnimin dhe certifikimin e drejtoréve e zévendésdrejtoréve
né detyré, pér periudhén deri né plotésimin e kritereve, sipas pikave 1 dhe 2, té kétij neni,
pércaktohen me udhézim té ministrit.

Neni 23
Aktet nénligjore

1. Ngarkohet Késhilli i Ministrave pér nxjerrjen e akteve nénligjore né zbatim té neneve
2, 4 dhe 12, brenda 6 muajve nga hyrja né fuqi e kétij ligji.

2. Ngarkohet ministri pérgjegjés pér arsimin pér nxjerrjen e akteve nénligjore né zbatim té
neneve 7, 9, 11, 13, 16, 17 e 22, brenda 9 muajve nga hyrja né fuqi e kétij ligji.

Neni 24
Hyrja né fuqi

Ky ligj hyn né fuqgi 15 dité pas botimit né Fletoren Zyrtare.

KRYETARI
Gramoz RUCI

Miratuar né datén 23.7.2018



